
ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ 
ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ 

	N
	Հեղինակը, ամսաթիվը, համարը
	Առաջարկության բովանդակությունը
	Եզրակացու
թյուն
	Կատարված փոփոխու-թյունները

	1. 
	
ՀՀ արդարադատության նախարարություն

23.05.2025թ., /27.3/22718-2025
	1. «Որակավորման չափորոշիչների կիրառմամբ հայտարարված գնման ընթացակարգը չկայացած հայտարարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է թույլատրել Հայաստանի Հանրապետության քաղաքաշինության կոմիտեին Հայաստանի Հանրապետության Տավուշի մարզի Դովեղի միջնակարգ դպրոցի կառուցման մնացորդային աշխատանքների ձեռքբերման նպատակով 2025 թվականի մայիսի 5-ին ՀՀՔԿ-ՀՄԱԱՇՁԲ-25/2 ծածկագրով որակավորման չափորոշիչների կիրառմամբ հայտարարված գնման ընթացակարգը հայտարարել չկայացած: 

Որպես նշված գնման ընթացակարգը չկայացած հայտարարելու հիմք նշված է գնման պահանջի դադարեցում։

Այսպես, Նախագծի հիմնավորման համաձայն՝ գնման ընթացակարգը կազմակերպվել է որակավորման չափորոշիչների կիարռմամբ, որի շրջանակներում հայտ են ներկայացրել «Պրոմ Գրուպ» ՍՊԸ-ն, «ԴԻ ԷՆԴ ՋԻ» և «ՎԱՆԻ» ՍՊԸ-ների կոնսորցիումը և «ԻՇԿ» ՍՊԸ-ն: Ներկայացրած հայտերի ուսումնասիրության արդյունքում վերջիններիս գնահատող հանձնաժողովի կողմից արձանագրված անհամապատասխանությունների և դրանց շտկման վերաբերյալ սահմանված կարգով ծանուցվել է։ (…) Արձանագերելով, որ երեք մասնակիցների հայտերն էլ ենթակա են մերժման, որից հետո երեք մասնակիցների նկատմամբ պետք է նախաձեռնվի գնման գործընթացին մասնակցելու իրավունք չունեցող մասնակիցների ցուցակում ներառելու գործընթաց և ունենալով այն մտավախությունը, որ մասնակիցների կողմից կարող է բողոքարկվել նաև հանձնաժողովի կայացրած որոշումը, ինչի արդյուքում կկասեցվի գնման հետագա գործընթացը՝ որոշման նախագծով առաջարկվում է չափորոշիչների կիրառմամբ հրապարակված գնման գործընթացը հայտարարել չկայացած: 

Նշվել է նաև, որ գնման հետագա գործընթացը կկազմակերպվի ՀՀ կառավարության 2017 թվականի մայիսի 4-ի N526-Ն որոշմամբ հաստատված կարգի 21-րդ կետի 1-ին ենթակետի «դ» պարբերությամբ սահմանված պայմաններով՝ մեկ անձից գնման ձևով, հրավերը պատասխանատու ստորաբաժանման կողմից ներկայացվող հայտում նշված անձին տրամադրելու միջոցով, որի ընտրությունը կկատարվի ՀՀՔԿ-ՀՄԱԱՇՁԲ-25/2 ծածկագրով կազմակերպված գնման ընթացակարգի հայտեր ներկայացրած մասնակիցներից մեկի կամ այլ կազմակերպություն ընտրելու միջոցով:

Ներկայացված հիմնավորումից բխում է, որ գնման պահանջն, ըստ էության, չի դադարել, այլ նախատեսվում է, որ գնման հետագա գործընթացը կկազմակերպվի ՀՀ կառավարության 2017 թվականի մայիսի 4-ի N526-Ն որոշմամբ հաստատված կարգի 21-րդ կետի 1-ին ենթակետի «դ» պարբերությամբ սահմանված պայմաններով՝ մեկ անձից գնման ձևով։ Ուստի գտնում ենք, որ նշված հիմնավորմամբ գնման պահանջի դադարեցման հիմքով գնման ընթացակարգը չկայացած հայտարարելն ունի վերանայման կարիք:

Բացի այդ, «Գնումների մասին» օրենքի 6-րդ հոդվածի 2-րդ մասում սահմանված է, որ գնումների գործընթացին մասնակցելու իրավունք չունեցող մասնակիցների ցուցակում մասնակիցը ընդգրկվում է ներառվելու օրվան հաջորդող օրվանից երկու տարի ժամկետով:

Սույն դեպքում պարզ չէ, թե ինչպես է հետագայում գնման գործընթացը կազմակերպվելու համար ՀՀՔԿ-ՀՄԱԱՇՁԲ-25/2 ծածկագրով կազմակերպված գնման ընթացակարգի հայտեր ներկայացրած մասնակիցներից մեկը ընտրվելու, եթե վերջիններս ներառվեն գնումների գործընթացին մասնակցելու իրավունք չունեցող մասնակիցների ցուցակում:

Միաժամանակ, պարզ չէ թե ինչ հիմքով են վերջիններս ներառվելու նշված ցանկում:

2. Նախագծի 1-ին կետում առկա է չհամարակալված պարբերություն: 

Սույն դեպքում, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը՝ առաջարկում ենք չհամարակալված պարբերությունը համարակալել կամ Նախագծի 1-ին կետը շարադրել հետևյալ խմբագրությամբ.

«1. Թույլատրել Հայաստանի Հանրապետության քաղաքաշինության կոմիտեին Հայաստանի Հանրապետության Տավուշի մարզի Դովեղի միջնակարգ դպրոցի կառուցման մնացորդային աշխատանքների ձեռքբերման նպատակով 2025 թվականի մայիսի 5-ին ՀՀՔԿ-ՀՄԱԱՇՁԲ-25/2 ծածկագրով որակավորման չափորոշիչների կիրառմամբ հայտարարված գնման ընթացակարգը հայտարարել չկայացած՝ գնման պահանջի դադարեցման հիմքով։»:

3. Նախագծի 2-րդ կետն անհրաժեշտ է հանել՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 6-րդ մասը, համաձայն որի՝  անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:
	Ընդունվել է։ 

Նախագծի հիմնավորման մեջ կատարվել է համապատասխան փոփոխություն:
Ընդունվել է:

Նախագծում կատարվել է համապատասխան փոփոխություն:
Ընդունվել է:

Նախագծում կատարվել է համապատասխան փոփոխություն:

	

	2. 
	ՀՀ կրթության, գիտության, մշակույթի և սպորտի նախարարություն
22.05.2025թ., 01/17.2/16004-2025
	1. ՀՀ կրթության, գիտության, մշակույթի և սպորտի նախարարությունը «Որակավորման չափորոշիչների կիրառմամբ հայտարարված գնման ընթացակարգը չկայացած հայտարարելու թույլտվություն տալու մասին» ՀՀ կառավարության որոշման նախագծի վերաբերյալ ընդհանուր առմամբ դիտողություններ չունի։ Միաժամանակ առաջարկում է հանել նախագծի 2–րդ կետը՝ հաշվի առնելով «Նորմատիվ իրավական ակտերի մասին» օրենքի 23-րդ հոդվածի 6-րդ մասը։

	Ընդունվել է:

Նախագծում կատարվել է համապատասխան փոփոխություն:

